
GOUVÈNÈ CUOMO ANONSE KANTITE TOTAL REKÒ KA GRIP NAN NEW YORK 
BYENKE KANTITE KA GRIP YO DIMINYE PANDAN DEZYÈM SEMÈN NAN  

  
Yon Kantite Rekò 131,604 Ka Grip ki Konfime nan Laboratwa te Repòte Sezon Sa  

  
Ka Grip ki Konfime nan Laboratwa yo Diminye a 26% epi Kantite Moun ki Etène 

Lopital yo Diminye a 13% Depi Sèmèn Pase a  
  

Gen Twa Ka Lanmò Akoz Grip nan Pedyatri ki Repòte Semèn sa  
  

Jwenn Kote Ou Ka Pran Vaksen kont Grip Toupre Lakay ou isit la epi Swiv Ka 
Grip yo nan Zòn Ou an isit la  

  
  

Gouvènè Andrew M. Cuomo te anonse jodi a ke kantite total ka grip yo nan Eta New 
York te depase kantite ka sezonye rekò a depi Depatman Sante (Department of 
Health) Eta New York te kòmanse swiv ka grip yo pandan sezon 1998-99 la. Dènye 
rapò siveyans grip (influenza) pou semèn ki fini nan dat 22 fevriye a montre 131,604 ka 
ki konfime nan laboratwa jiska prezan pou sezon sa. Anvan, plis ka grip ki konfime nan 
laboratwa ki te repòte pandan yon sèl semèn nan yon sezon grip se te 128,892 nan 
ane 2017-18. Alòske sezon an te atenn nivo istorik yo, semèn pase a, kantite ka grip ki 
konfime nan laboratwa yo te dimininye a 26 pousan e kantite moun ki entène lopital yo 
te dimininye a 13 pousan.  
  
"Pandan sa ankouraje m paske m wè yon lòt bès ankò nan kantite ka grip yo atravè eta 
a, sezon grip la ane sa te epuizan e Moun New York yo dwe rete vijilan kont 
pwopagasyon viris la", Gouvènè Cuomo te deklare. "Si w pot ko vaksinen deja, li pa 
twò ta. Mwen ankouraje w pran yon vaksen epi tanpri rete lakay ou si ou malad pou 
evite pwopaje maladi a."  
  
Byenke aktivite grip sezonye a kontinye ap pwopaje atravè Eta New York, pandan 
dezyèm semèn youn apre lòt, kantite ka grip ki konfime nan laboratwa ak kantite moun 
ki etène lopital yo te diminye. Semèn pase a, yo te repòte 10,520 ka grip ki konfime 
nan laboratwa e 1,454 moun te entène lopital ak grip. Jan li endike nan rapò siveyans 
grip la, te gen twa nouvo lanmò ki asosye ak grip la nan pedyatri, pou yon total nèf 
lanmò ki asosye ak grip nan pedyatri pou sezon sa. De nan twa ka lanmò ki asosye ak 
grip nan pedyatri yo te fèt nan Vil New York alòske lòt la se te yon rezidan rejyon North 
Country. Sezon grip la fèt prensipalman soti oktòb rive nan mwa me.  
  
Komisè Depatman Sante a, Doktè Howard Zucker te deklare, "Byenke sezon grip la 
ane sa te atenn nivo rekò, nou te obsève yon bès nan kantite ka ki konfime nan 

laboratwa e kantite moun ki entène nan lopital pandan dezyèm semèn youn apre lòt. 
Alòske chif sa yo ankourajan, malerezman, nou te andire twa lanmò trajik ki lye ak grip 
la nan pedyatri semèn sa. Mwen ankouraje Moun New York yo pou rete vijilan epi pran 
mezi ki apwopriye pou ede estope pwopagasyon grip la".  
 
Enfòmasyon sou aktivite grip la disponib sou Swivi Grip Eta New York (New York State 
Flu Tracker). Trakè Grip la se yon tablodbò sou Konektè Sante Eta New York (New 
York State Health Connector) ki bay enfòmasyon alè sou aktivite lokal, rejyonal ak nan 
tout eta a ki gen grip (influenza) a.  
  
Sant pou Kontwòl ak Prevansyon Maladi (Centers for Disease Control and Prevention, 
CDC) mennen rechèch chak ane pou detèmine kijan vaksen chak ane yo te efikas pou 
pwoteje kont grip la. Estimasyon preliminè sou efikasite vaksen CDC a endike ke 
vaksen grip 2019-20 an bay yon avantaj pwoteksyon enpòtan sezon sa. Vaksen kont 
grip yo ap diminye vizit kay doktè ki lye ak maladi grip la a 45 pousan an jeneral e 55 
pousan kay timoun yo. Sa konfòm ak estimasyon sou efikasite vaksen kont grip nan 
sezon anvan yo ki te varye ant 40 - 60 pousan.  
  
Depatman Sante Eta a rekòmande epi ankouraje pou tout moun ki gen laj sis mwa 
oswa ki pi gran pou resevwa yon vaksen kont grip (influenza). Li espesyalman enpòtan 
pou timoun sis - ui mwa ki te pran mwens pase de doz vaksen pandan lavi yo resevwa 
de doz vaksen kont grip nan espas omwen kat semèn separe pou pi bon pwoteksyon 
kont grip la sezon sa. Anplis, mezi prevansyon chak jou ka ede kanpe pwopagasyon 
grip ak lòt viris respiratwa yo:  
  

• Lave men ou souvan ak savon ak dlo pandan omwen 20 segonn. Si pa 
gen savon ak dlo ki disponib, itilize dezenfektan pou men ki abaz alkòl.  

• Evite touche je, nen ak bouch ou avèk men ki pa lave.  
• Evite kontak pre ak moun ki malad.  
• Rete lakay ou lè ou malad.  
• Kouvri tous ak etèniman ou ak yon papye, apre sa jete papye a nan 

poubèl.  
• Netwaye epi dezenfekte objè ak sifas ou touche souvan.  

  

Pou w jwenn plis enfòmasyon sou grip la nan Eta New York, vizite paj wèb Depatman 
Sante a.  
  

###  
  
 

Lòt nouvèl disponib sou sitwèb www.governor.ny.gov 

